
 

 

 

 

ᐃᑲᔪᖅᑎᑦ ᐆᒪᔪᕐᓂᐊᖅᑎᖏᑦᑕ ᑲᑎᒪᔨᖏᓐᓄᑦ,  

ᖃᐅᔨᓴᕐᕕᒃᓴᑦᑎᓐᓂᒃ ᑕᖕᒫᕐᕕᖃᕈᒪᒐᑦᑕ ᑲᑭᐊᒃ ᓄᕗᐊᓂ, ᕿᓚᓗᒐᕐᓂᒃ ᑎᒥᖏᑦ ᖃᓄᐃᑦᑑᖕᒪᖔᑕ 

ᓇᒧᖓᐅᓂᕆᕙᒃᑕᖏᓪᓗ ᐊᖅᑲᐅᒪᑎᒋᕙᖕᓂᖏᓐᓄᑦ ᑎᑭᓪᓗᒍ. ᐃᒪᕐᒥᐅᑕᓕᕆᔨᒃᑯᓐᓂᖔᖅᑐᖁᑎᕗᑦ ᑲᓇᑕᒥ 

ᐱᓕᕆᔨᒋᕗᑦ ᐸᕐᓇᐃᓇᓱᖕᒪᑕ ᖃᖓᑕᔪᒥ ᑭᒡᓕᓯᓂᐊᖅᐸᓪᓕᐊᓇᓱᖕᓂᐅᒐᔭᖅᑐᒥ 2023 ᐊᐅᔭᖓᓂ 

ᑕᑉᐸᐅᙵᐅᑎᒋᒐᔭᖅᑕᖓᓄᑦ ᓄᑖᕈᕆᐊᕈᒪᓪᓗᒋᑦ ᕿᓚᓗᒃᑲᑦ ᖃᔅᓯᓪᓗᐊᖑᐸᓗᓕᕐᒪᖔᑕ ᐅᓄᕐᓂᖏᑦ. 

ᐃᓱᒪᒋᔭᖃᕋᑦᑕ ᑕᐃᒃᑯᓂᖓ ᒥᑭᑦᑐᓂᒃ ᖁᒻᒧᐊᒃᑎᑕᐅᓲᓂᒃ ᖁᓛᒍᑦ ᐊᒻᒧᑦ ᐊᔾᔨᓕᐅᕈᑎᕋᓛᓕᖅᑕᐅᓲᓂᒃ 

ᖃᓪᓗᓈᑎᑐᑦ ᑕᐃᔭᐅᔪᓂᒃ drones ᐊᒻᒪᓗ ᓇᓗᓇᐃᒃᑯᑦᑎᖅᓱᐃᖃᑦᑕᕐᓂᕐᒥᒃ ᖃᐅᔨᒪᔾᔪᑎᒃᓴᑦᑎᓐᓂᒃ ᖃᓄᑎᒋ 

ᐊᖅᑲᖅᑎᒋᕙᖕᒪᖔᑕ ᐊᖅᑲᐅᒪᑯᑖᒃᑎᒋᔪᓐᓇᕐᒪᖔᑕᓗ ᐃᓚᓕᐅᑎᓯᒪᒐᔭᕐᒪᑦ ᕿᓚᓗᕐᓂᒃ ᓈᓴᐃᓂᕆᔭᑦᑎᓐᓄᑦ.  

ᒪᒃᐱᒑᒃ ᒪᕐᕉᒃ ᓇᐃᓈᕆᐊᖅᓯᒪᕗᑦ ᐱᓕᕆᐊᒃᓴᕆᔪᒪᔭᑦᑕ ᐃᓗᓕᖏᑦ ᑕᑯᓂᐊᕋᔅᓯᐅᒃ. ᐅᖃᖃᑎᒋᔪᒪᓪᓚᑦᑖᕋᑦᑎᒍᑦ 

ᐃᑲᔪᖅᑎᑦ ᐆᒪᔪᕐᓂᐊᖅᑎᖏᑦᑕ ᑲᑎᒪᔨᖏᑦ ᓇᓗᓇᐃᑦᑎᐊᖁᓪᓗᒍ ᖃᓄᖅ ᖃᐅᔨᓴᕐᓂᕗᑦ ᐊᑲᐅᓂᖅᐹᒃᑰᕋᔭᕐᒪᖔᑦ 

ᐸᕐᓇᐅᑎᒋᔭᕗᓪᓗ ᐋᖅᑭᒋᐊᕆᐊᖃᑲᓪᓚᖕᒪᖔᑕ ᐱᓕᕆᐊᒃᓴᕗᑦ ᐃᓂᓪᓚᖓᑦᑎᐊᖁᓪᓗᒍ.  

ᑐᓴᒃᑲᓐᓂᕈᒪᒍᕕᑦ, ᑐᓴᖅᑎᑕᐅᑕ. ᖃᕋᓴᐅᔭᒃᑯᑦ ᑲᓱᖅᓯᒪᓗᑕ ᑲᑎᒪᖃᑎᒌᒍᓐᓇᖅᑐᒍᑦ 

ᑕᑉᐸᐅᖓᑦᑎᐊᒻᒪᕆᒡᓗᑕᓘᓐᓃᑦ ᐃᒃᐱᐊᕐᔪᖕᒧᑦ ᑲᑎᒪᖃᑎᖃᕆᐊᖅᑐᕐᓗᑕ. 

ᐊᑏ ᖃᐅᔨᑎᒍᑦ ᐃᑲᔪᖅᓱᐃᖕᒪᖔᔅᓯ ᑲᓚᐃᓕᕐᓗᒍ X ᓇᓕᐊᖕᓄᑦ ᐋᖅᑭᖕᒪᖔᔅᓯ ᐱᓕᕆᐊᒃᓴᖅ ᐱᓪᓗᒍ: 

_____ᖁᓛᒍᑦ ᐊᔾᔨᓕᐅᕈᑎᓕᖕᒥ ᕿᓚᓗᒐᓕᕆᓂᕐᒧᑦ 

_____ᓇᓗᓇᐃᒃᑯᑦᑎᖅᓱᐃᓂᖅ ᕿᓚᓗᒐᕐᓂᒃ 

 

ᖁᔭᓐᓇᒦᒃ,  

ᒥᐊᓕᐋᓐ ᒪᑰ, ᖃᐅᔨᓴᕐᓂᕐᒧᑦ ᑭᒡᓕᓯᓂᐊᖅᑎ  

ᒪᕼᐊ ᒐᔮᓪ, ᐆᒪᔪᓕᕆᔨ, ᐊᒻᒪᓗ  

ᕗᓘᕋᓐᔅ ᓚᐱᐊᕐ ᐳᓕᓐ, ᐆᒪᔪᓕᕆᔨ 

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ 

  



 

 

 

ᑲᓐᓇ ᐱᓕᕆᐊᒃᓴᒧᑦ ᓇᐃᓈᕆᐊᖅᓯᒪᔪᖅ ᑐᒃᓯᕌᖑᔪᖅ ᕿᓚᓗᒐᕐᓂᑦ ᓇᓗᓇᐃᒃᑯᑦᑎᖅᓱᐃᖃᑦᑕᕐᓂᕐᒧᑦ 

ᐅᖓᓯᒋᔭᒥ ᓇᓗᓇᐃᒃᑯᑦᑎᖅᓱᐃᖃᑦᑕᕐᓂᖅ ᐊᑐᕈᒥᒋᔭᕗᑦ ᖃᐅᔨᒋᐊᕈᑎᒃᓴᑦᑎᓐᓂᒃ ᐊᖅᑲᖅᑕᕐᓂᕆᕙᒃᑕᖏᓐᓄᑦ 

ᕿᓚᓗᒐᐃᑦ. ᑐᕌᒐᖃᖅᑐᒍᑦ ᓇᓗᓇᐃᒃᑯᑦᑎᖅᓱᐃᖄᕈᒪᓪᓗᑕ ᖁᓛᒍᑦ ᐊᔾᔨᓕᐅᕈᑎᓕᖕᓂᒃ ᓈᓴᐃᒋᐊᓚᐅᖅᑎᓐᓇᑕ 

ᖃᐅᔨᒪᕙᒌᕈᑎᒋᓂᐊᕋᑦᑎᒍᑦ ᓇᒦᕈᔪᖕᒪᖔᑕ ᕿᓚᓗᒃᑲᑦ. ᓇᓗᓇᐃᒃᑯᑕᑦ ᑕᒪᒃᑯᐊ ᐱᓇᓱᐊᕈᓯᓂᒃ 

ᖃᔅᓰᓐᓇᑯᓗᖕᓄᑦ ᐊᑕᕙᖕᒪᑕ ᑭᓯᐊᓂ ᖃᑯᑎᒃᑯᑦ ᐊᑯᓂᐅᒐᓛᐱᒍᓐᓇᓲᖑᓪᓗᑎᒃ ᑕᖅᑭᓄᑦ ᖃᔅᓯᒐᓚᖕᓄᑦ. 

ᓇᓗᓇᐃᒃᑯᑦᑎᖅᓯᒪᔪᑦ ᖃᐅᔨᒪᔾᔪᑕᐅᔪᓐᓇᕐᒪᑕ ᓇᒦᒻᒪᖔᑕ ᕿᓚᓗᒐᖅ ᖃᑭᓪᓗᓂ ᐊᓂᖅᓵᕆᐊᕌᖓᒥ, 

ᐊᖅᑲᖅᑕᕐᓂᖏᑦᑕᓗ ᖃᓄᖅ ᐃᑎᑎᒋᔪᒧᑦ ᐊᑯᓂᐅᑎᒋᓂᖓᓄᓪᓗ.  

ᕿᓚᓗᒐᐃᑦ ᐳᐃᕋᑖᕐᓂᖏᓐᓂ ᑐᓄᐊᒍᑦ ᓇᓗᓇᐃᒃᑯᑦᑎᖅᑕᐅᖃᑦᑕᕋᔭᖅᑐᑦ ᐊᖅᑲᓚᐅᖏᓐᓂᖏᓐᓂ, ᖁᑭᐊᑦᑕᐅᔭᒧᑦ, 

ᓯᒡᔭᒦᓪᓗᑎᒃ, ᐅᒥᐊᒥ, ᖃᔭᕐᒥᓘᓐᓃᑦ. ᑕᐃᒪᐃᑦᑐᓂ ᐊᑐᓪᓚᕆᓚᐅᖅᓯᒪᖏᒃᑲᓗᐊᖅᑐᒍᑦ ᕿᓚᓗᒐᕐᓄᑦ ᑑᒑᓕᖕᓄᑦ, 

ᑭᓯᐊᓂᓕ ᑕᐃᒪᐃᑦᑐᓂᒃ ᐊᑐᖅᖢᑕ ᓇᓗᓇᐃᒃᑯᑦᑎᖅᓱᐃᖃᖅᑕᖅᓯᒪᒐᑦᑕ ᖃᐅᓪᓗᖅᑖᓂ ᕿᓚᓗᒐᕐᓂᑦ, ᐋᕐᓗᓂᒃ, 

ᐊᕐᕕᕐᓂᒡᓗ. ᑕᐃᒪᓐᓇᑦᑕᐅᖅ ᐆᒃᑐᕈᒪᔭᕗᑦ ᓇᓗᓇᐃᒃᑯᑦᑎᖅᓱᐃᓂᖅ ᐸᒡᕕᓴᐃᖏᓐᓂᖅᓴᐅᓂᖓᓄᑦ 

ᐊᒃᓱᕈᕐᓇᓗᐊᖏᓐᓂᖓᓄᓪᓗ ᕿᓚᓗᒐᕐᓄᑦ ᓲᖃᐃᒪᓖ ᒪᑦᑎᑦᑕᐅᑎᓄᑦ ᐱᔭᐅᖅᑳᕆᐊᖃᕋᔭᖏᒻᒪᑕ 

ᓇᓗᓇᐃᒃᑯᑦᑎᖅᑕᐅᖁᓪᓗᒋᑦ. ᐊᒡᓛᑦ ᐊᒡᒐᑦᑎᓐᓄᑦ ᐊᒃᑐᕆᐊᖃᕋᔭᖏᒻᒪᕆᒃᑐᖅ ᐃᓗᐊᕐᓂᖅᓴᐅᒐᔭᖅᑐᖅ. 

ᑕᕝᕙ ᑎᑎᖅᑐᒐᖅᓯᒪᔪᑦ ᐃᒪᐃᑦᑐᒥᒃ ᓇᓗᓇᐃᒃᑯᑦᑎᖅᑕᐅᖓᔭᕐᓂᖏᑦ ᖃᖓᑦᑕᖅᑎᑕᐅᓯᒪᔪᑎᒍᑦ ᐳᐃᔭᕌᖓᑦ  

ᖃᐅᔨᒪᔾᔪᑎᒃᓴᑦᑎᓐᓂᒃ ᓇᒃᓯᐅᔾᔨᖃᑦᑕᕋᔭᖅᑐᖅ ᐊᒻᒪᓗ ᖁᑭᐅᑦᑕᐅᔭᖅ ᐃᒪᐃᑦᑑᓪᓗᓂ: 

 

 

ᐊᐅᐸᖅᑐᒥᒃ ᑎᑎᖅᓯᒪᔪᖅ ᑕᒪᐅᓇ ᓇᓗᓇᐃᒃᑯᑦᑎᖅᓯᕕᒋᓇᓱᖃᑦᑕᕋᔭᖅᑕᖅ ᐳᐃᔭᕌᖓᑕ: 

 



 

 

ᑲᓐᓇ ᐱᓕᕆᔭᐅᔪᒪᔫᑉ ᐃᓗᓕᖏᑦ ᑐᒃᓯᕌᖓᔪᑦ ᖁᓛᒍᑦ ᖃᖓᑕᔪᒃᑯᓘᓐᓃᑦ ᕿᓚᓗᒐᓕᕆᔾᔪᑎᓄᑦ ᐊᑐᖅᑕᐅᔪᒪᔪᑦ: 

ᒪᕐᕉᖕᒪᑎᒃ ᐱᓇᓱᐊᕈᑎᒋᔪᒪᔭᕗᑦ: 

1) ᐊᐅᓚᔪᒥᒃ ᐊᔾᔨᓕᐅᖅᓯᒪᔪᖁᑎᖃᕈᒪᓪᓗᑕ ᕿᓚᓗᒐᖅ ᐳᐃᑎᓪᓗᒍ ᐊᖅᑲᐅᒪᑎᓪᓗᒍᓗ ᑕᑯᒃᓴᐅᓕᕌᖓᑦ, 

ᒪᓕᒃᑕᐅᔪᓐᓇᕐᕕᓕᒫᖓᓄᑦ ᒪᓕᒃᑕᐅᓗᓂ ᐊᔾᔨᓕᐅᖅᑕᐅᕙᓪᓕᐊᓗᓂ ᐊᖅᑲᖅᑕᕐᓂᖓ ᖃᓄᑎᒋᓗ 

ᐊᑯᓐᓂᖃᖅᑕᖅᑎᒋᔪᒥᒃ ᐃᑎᑎᒋᔪᒧᓪᓗ ᖃᐅᔨᔪᒪᒐᑦᑎᒍᑦ. ᑲᔪᓯᑦᑎᐊᖅᐸᑦ, ᐊᑑᑎᓂᖃᑦᑎᐊᕐᓂᐊᖅᐳᖅ 

ᒥᒃᓴᐅᓴᒐᓱᒃᑎᓪᓗᑕ ᕿᓚᓗᒐᑦ ᖃᔅᓯᐅᑎᒋᓕᕐᒪᖔᑕ, ᐋᖅᑭᒋᐊᖃᑦᑕᕐᓗᒍ ᐋᖅᑭᒋᐊᖃᓕᕌᖓᑕ ᑕᑯᔭᐅᔪᑦ 

ᓈᓴᖅᑕᐅᑎᓪᓗᒋᑦ ᐊᖅᑲᐅᒪᔪᕕᓂᐅᒐᔭᖑᐊᖅᑐᓪᓗ ᐃᓚᓕᐅᑎᔭᐅᓯᒪᑦᑎᐊᖁᓪᓗᒋᑦ. 

2) ᐊᔾᔨᓕᐅᖅᑕᐅᕙᓪᓕᐊᖁᓪᓗᒋᑦ ᕿᓚᓗᒐᑦ ᑕᖅᓴᖏᑦ ᒪᒃᑖᖓᓗ ᖃᓄᐃᑦᑑᖕᒪᖔᑕ ᓴᓂᓕᕇᓕᓗᒋᑦ 

ᐊᒃᑎᒋᓂᖓ ᑐᑭᒧᑦ ᓴᓂᒧᓪᓗ. ᑕᐃᒪᓐᓇᑦᑕᐅᖅ ᓇᓗᓇᐃᖅᓯᒪᔪᓐᓇᕆᕗᑦ ᐊᖑᑕᐅᓂᖏᑦ ᐊᕐᓇᓪᓗᐃᓪᓗ 

ᐊᒻᒪᓗ ᐅᒋᐊᑯᓗᖏᑦ ᑲᑎᙵᐅᖅᑎᓪᓗᒋᑦ.  

ᐃᒪᐅᑉ ᓯᓈᓂ (ᓯᒡᔭᒥ) ᐅᒥᐊᒥᓘᓐᓃᑦ ᖃᖓᑦᑕᖅᑎᓪᓗᒍ ᐊᔾᔨᓕᐅᕈᑎᓕᒃ ᐳᖅᑐᓈᑐᐊᖏᓪᓗᓂ ᑕᒫᓂᖃᐃ 20 ᒦᑕᒥᒃ 

ᐳᖅᑐᑎᒋᔪᒥ ᐸᒡᕕᓴᐃᑦᑕᐃᓕᒪᒧᑦ. ᖁᓕᓪᓗᐊᖓᒍᑦ ᐊᔾᔨᓕᐅᕆᖃᑦᑕᕋᔭᖅᑐᖅ ᕿᓚᓗᒐᕐᓂᒃ, ᒪᓕᒡᓗᒋᓪᓗ 

ᑕᑯᒃᓴᐅᔪᓐᓇᕐᓂᓕᒫᖏᓐᓂ ᐅᕝᕙᓘᓐᓃᑦ ᕚᑐᐃᕈᑎᓕᖅᐸᑦ ᑭᓯᐊᓂ (ᓄᒃᑭᒃᓴᕆᐊᖃᓕᖅᐸᑦ), ᐊᑯᓂᐅᓛᖑᓲᖅ 20 ᒥᓂᑦ.  

ᐆᒃᑑᑎᑐᐃᓐᓇᖅ ᐃᒪᓐᓇᐅᔪᓐᓇᕐᓂᖓᓂᒃ ᕿᓚᓗᒃᑲᑦ ᖁᓛᒍᑦ ᐊᔾᔨᓕᐅᖅᑕᐅᔪᑦ ᐳᖅᑐᓂᓕᖕᒥ 20 ᒦᑕ ᐆᒃᑑᑎᑦ 

ᖁᓛᒍᑦ ᐳᐃᑲᑕᒃᑎᓪᓗᒋᑦ: 

 

ᐅᓇ ᑕᕝᕙ ᐋᕐᓘᔭᖅ ᐊᖏᔪᐊᓘᓪᓗᓂ ᖃᓪᓗᓈᑎᑐᑦ ᑕᐃᔭᐅᔪᖅ right whale ᖃᓄᕐᓗ ᕿᒥᕐᕈᔭᐅᓂᖓᒍᑦ 

ᑐᑭᑖᕈᑕᐅᔪᓐᓇᕐᒪᖔᑦ ᒪᒃᑕᖓᑕ ᖃᓄᐃᓐᓂᖓ ᖃᓄᐃᖏᒃᑲᓗᐊᕐᒪᖔᓪᓗ; 

 


